
	1.ՀՀ ֆինանսների նախարարություն

	29.09.2021թ.

	
	N 01/26/15285-2021

	Ուսումնասիրելով 14/09/2021թ. թիվ ԳՍ/34/20514-2021 գրությամբ ներկայացված ՀՀ         կառավարության որոշման նախագիծը՝ հայտնում ենք հետևյալը.
1.  նախագծի 1-ին կետում անհրաժեշտ է՝
- ճշտել «ՀԱԼԴԻ Քոնսալթ» ՍՊԸ-ի հետ 06/05/2021թ. կնքված թիվ ՏԿԵՆ-ՀԲՄԽԾՁԲ-2021/4Ն-2 պայմանագրի 6.2 կետին կատարված հղումը, քանի որ պայմանագրում նման կետ առկա չէ, 
- պայմանագրերով և պայմանագրերի բառերի փոխարեն նշել համապատասխանաբար պայմանագրով և պայմանագրի բառերը:	

	Ընդունվել է:

	      2.  Միաժամանակ հիշյալ պայմանագրի N 1 հավելվածով սահմանված տեխնիկական բնութագիր-գնման ժամանակացույցի համաձայն նախագծման ընթացքում, ինժեներական հետազննումներն իրականացնելուց հետո, ճանապարհի կառուցման համար առաջարկվող ծրագիծը նախագծողը պետք է համաձայնեցնի պատվիրատուի հետ:
	Ընդունվել է:
Արդեն իսկ համաձայնեցված է:

	       3.  Նախագծին կից հիմնավորման համաձայն՝ շահագրգիռ մարմինների հետ քննարկվել են ճանապարհահատվածի ծրագծի մի քանի տարբերակներ, և մինչև վերջնական տարբերակի ընտրությունը համաձայնեցնելը՝ ավարտվել է պայմանագրով նախատեսված ծառայությունների մատուցման ժամկետը:
Նշվածով պայմանավորված առաջարկում ենք նման խնդիրներից խուսափելու համար գնման գործընթացները կազմակերպելիս քննարկել պայմանագրի կողմերի պարտավորությունների կատարման ժամկետները օրացուցային օրերով սահմանելու հնարավորության հարցը՝ ժամկետների հաշվարկները կատարելով համագործակցող կողմերից պահանջվող համաձայնությունները (թույլատվությունը) և հաստատումները ստանալու օրվանից: 

	Ընդունվել է ի գիտություն:

	2. ՀՀ արդարադատության նախարարություն
	01/27.4/38218-2021

	
	23.11.2021թ.

	1. «Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) բնույթն անհրաժեշտ է վերանայել և Նախագիծն ընդունել անհատական իրավական ակտի տեսքով՝ նկատի ունենալով Նախագծի կարգավորման առարկան: Ըստ այդմ էլ՝ անհրաժեշտ է Նախագծի վերնագրից առաջ «Ն» տառը փոխարինել «Ա» տառով:
Սույն դիտողությունը բխում է «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի պահանջներից, համաձայն որի՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Ինչպես նաև անհրաժեշտ է վերանայել Նախագծի 2-րդ կետով սահմանվող որոշման ուժի մեջ մտնելու ժամկետը՝ համապատասխանեցնելով «Նորմատիվ իրավական ակտերի մասին» օրենքի 23-րդ հոդվածի 6-րդ մասի դրույթներին, այն է՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:

	
Ընդունվել է:
Նախագծի վերնագրից առաջ «Ն» տառը փոխարինվել է «Ա» տառով, իսկ նախագծի 2-րդ կետը խմբագրվել է:














    

	Նախագծի 1-ին կետով նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություն կատարել 2021 թվականի մայիսի 6-ին կնքված թիվ ՏԿԵՆ-ՀԲՄԽԾՁԲ-2021/4Ն-2 պայմանագրում, մասնավորապես՝ նախատեսվում է պայմանագրում կատարել փոփոխություն և ծառայությունների մատուցման համար սահմանել նոր ժամկետ՝ մինչև 2021 թվականի նոյեմբերի 22-ը:
 Այս առումով, հարկ ենք համարում նշել, որ 2021 թվականի նոյեմբերի 22-ի դրությամբ սույն Նախագիծն ընդունված և ուժի մեջ մտած չէ և դեռևս պետական-իրավական փորձաքննության փուլում է:
Հաշվի առնելով վերոգրյալը՝ առաջարկում ենք վերանայել Նախագծի 1-ին կետով սահմանվող ծառայությունների մատուցման ժամկետը:
      

	Ընդունվել է:

